Aikin Zanen Kwarako Ba Karamar Sana’a Ba Ce

— -

Editoci shida daga birnin Abuja, kuma wadasu masana harkokin zanen kwarako,
dake birnin Lagos, na daga cikin wadanda suka kasance tare da wani masanin
harkokin zane-zane kwarakon Mujallar Economist ta Birnin London, watau Kevin
Kallaugher (KAL), a wani taron Kara wa juna ilmi, na harhada hotunan bidiyo,
ranar Laraba 27 ga watan Fabrairu, domin tantauna irin dangantakar dake tsakanin
editoci da masana harkokin zane-zanen kwarako, a kafofin watsa labaru. Shirin
harhada hotunan bidiyon, na daga cikin shirye-shirye hudu, na bayan nan, game da
zane-zanen kwarakon siyasa, da Ofishin Jakadancin Kasar Amirka dake Nijeriya,
ya shirya, a birnin Abuja.

KAL ya kammala karatunsa ne, a Kolejin Harvard, inda a samu takardun shaida a
1977, daga bisani kuma ya fara wani rangadin bude idanu, a Tsibirin Kasar Ingila,
watau British Isles, inda ya hadu da wani dan wasa, kuma kai koyar da wasan
Kwallon kwando, na Kungiyar Wasan Kwallon Kwandon Brighton Basketball.
Lokacin kuma da Kungiyar ta fada cikin wani yanayin rashin kudade, sai KAL ya
fara zane-zanen kwarako, a Dandalin Trafalgar da kuma Dandabalin Bakin Tekun
Brighton. A watan Maris na 1978 kuma, sai Mujallar Economist ta dauke shi aiki,
don ya zama mai yi ma ta zane-zanen kwarako, na dindindin, a cikin shekaru 145,
na tahirin kafuwarta.

Lokacin da yake magana game da dangantakar dake tsakanin edita da masanin
harkokin zane-zanen kwarako, KAL ya ce, bin umurnin juna, kan haifar da zane-
zane masu ma’anar gaske, ya kuma Kulla kyakkyawar dangantakar aiki.

Ya ce, bai kamata a rika gwasale masana harkokin zane-zanen kwarakon. “A rika
yin zane-zanen da za su faranta wa masu karatu, tun daga wadanda za su nuna
takaici har ya zuwa na ban dariyar da za su iya kasancewa game da wasan Kwallon
Kafa. Har ila yau, akwai bukatar da a daidaita abinda ake nufin gabatarwa, da kuma
ban dariyar,” in ji KAL.

Lokacn da yake Korafi kan irin zane-zanen kwarakon da suka kamaci a buga; ya
ce, bisa ga irin abubuwan da ya Kware a kai, ba duk zane-zanen kwarakon ake
bugawa ba. “Ba ni yin zane-zanen batsa ko nuna kabilanci.”



KAL ya share shekaru fiye da goma, yana aikin a birnin London, a matsayin mai
zane-zanen kwarakon mujalloli irin su 7he Observer da The Sunday Telegraph da
Today da The Mail on Sunday.

Ya dawo Kasar Amirka, don yi wa mujallar 7he Baltimore Sun aiki, a matsayin
editan zane-zanen kwarako. Daga tsakanin 1988 da 2006, ya yi wa mujallar ta 7he
Sun zane-zanen kwarako fiye da dubu hudu, yayinda ya ci gaba da yi wa mujallar
The Economist zane-zane, biyu, a kowane mako.

Ayyukan KAL ga mujallolin na 7he Sun da kuma 7The Economist, sun fito a
mujalloli fiye da 100, a fadin duniya, ciki har da a mujallolin Le Monde da Der
Spiegel da Pravda da Krokodil da Daily Yomiuri da The Australian da The
International Herald Tribune da The New York Times da Time da Newsweek da
U.S. News da World Report da kuma The Washington Post. Kamfanoni irin su
Cartoonarts International da New York Times Syndicate sun yada ane-zanen, a
fadin duniya.

Mafi yawan wadanda suka halarci shirin hada hotunan bidiyon DVC, sun bayyana
cewa, KAL ya gabatar da wani Kasaitaccen sako, mai amfani, game da editoci da
masana harkokin zane-zanen kwarakon dake aiki da juna, da kuma mutunta fasahar
juna, kazalika da Kwararrun manema labaru, da inganta harkokin nuna gaskiya da
mulkin demokradiyya da shugabancin adalci.



